Referáhta Meahcceguovddáža ovdaprošeavtta rabas čoahkkimis 19.09.2017.
Mielde: 18 olbmo
Svein Lund álggahii čoahkkima ja muitalii praktihkalaš dieđuid.
Ante Mihkkal Gaup juigii riebana luođi ja Stuorajávrri luođi ja muitalii iežas beroštumi birra luonddu govvideapmái.
Svein Lund (prošeaktajođiheaddji) ja Máret J. Heatta (prošeaktamielbargi) muitaleigga ovdaprošeavtta birra 
(Presentašuvdna: http://meahcci.info/natursenterpros190717-sam1.pdf)
Johan Vasara (Guovdageainnu sátnejođiheaddji): 
Giitá barggu ovddas. Ovdagoddi lea  dorjon – 50 000ru. 
Birasdirektoráhta lea nammadan stivra Anárjoga álbmotmeahcái. Bođii bovdehus nammadit olbmuid stivrii – bođii sullii seamma áiggi go dát bargu álggahuvvui. Livččii lunddolaš Nasjonalparksentera ásahit seammás go stivra ásahuvvu. Laponia lea ovdagovva, gos muitaluvvo baikki, guovllu luonddu birra. Jurdagat ovddasguvlui – suohkan háliida oaidnit ahte dakkár guovddáš ollašuvvo. Muhto min gažaldat lea mo sáhttá guovddáš ruhtadit iežas? Ii leat vejolaš ahte suohkan jahkásaččat addá ruđa, šattašii dego liige bargosaji suohkana vuolde.  Mii oaidnit vejolaš ruhtadeddjiid nugo Sámedikki ja birasdepartemeantta.
Jearaldat lea mo viidáseappot? 
Svein Lund:
Fefo lea addán 50 000 nu go suohkan, muhto dađi bahábut ii sáhttán boahtit. Luonddugáhttenlihttu riikkadásis lea sádden reivve ja sávvá lihkku bargguin.
Leif Wasskog (Finnmárkku luonddugáhttenlihtu jođiheaddji:
Arbeidet som er lagt ned er imponerende. Vi prøver å få igang liknende aktiviteter andre steder, men ikke alle er like sukseesfulle. Opprette natursenter som arbeidsplass for kommunene. Vi er utfordret av forurensing etc – viktig arbeid: kultur, naturutnytting tradisjonelt sett. Kunnskap om naturen har gått ned fra generasjon til generasjon. Naturvernforbundet støtter dette fult ut, men er ikke en kapitalsterk organisasjon. Hvis vi klarer å få med midler vil vi få det til.
Karen Marie Eira Buljo:
Mun lean guhká leamaš politihkkár, sihke suohkanis ja veaháš stuoradiggis. Mun lean maid ollu vásihan iežan politihkken eallimis. Lean oaidnán ollu, dal ožžot earát politihkket. Dan maid oainnán álo, dal lea válgajahki, olbmot šaddat vuostálaga ja garra sámit dáddjojuvvojit. Ealáhusat šaddet vuostálaga. Dát guovddáš lea juoga mii lea buorre, go Svein álggii bargat dáinna, mun jurddašin, dát sáhttá juoga mii čohkke min, luondduipmárdus čohkke min. Mun lean riegádan ja bajásšaddan boazoealáhusas ja mis lea iežamet fitnodat. Mis lea dakkár ealáhus mas lea šaddan vuosteháhku earáide, ja ealáhussii. Dat varra boahtá das go lea diehttemeahttunvuohta. Dákkár guovddážis sáhttá leat diehtojuohkkin. Mis lei historjjás oktavuohta, verddevuođat go leat johttán. Mearrasámit ja dálu olbmot. Dákkár guovddáš sáhttá nannet oktavuođaid ja verddevuođaid. Sisfárrejeaddjit, dážat ja mearrasámit. Mis lea nu ollu vuosteháhku mediain čađat. Buohkain máilmmis lea mis dat oktasaš luondu, meahci valjit. Bargosajit, mat eai billis luonddu, dan mun doarjjun. Politihkka oktavuođas gos mis lea dáloniid ja boazoealáhusa...álgoálbmogiid jurddašanvuohki luonddugáhttemis lea geavahit. Go čuolat boares muorat de eai šatta lastamáđut, stuora servvodaga ipmárdus lohká ahte it galgga čuollat. Eará álgoálbmogiid lea seamma ládje.  Dan mii sáhtášeimmet dáinna guovddážin nannet.  

Boazosápmelaš, dálon meahcásteami – mii jurddašit ovtta ládje, mii guoská jávrriid dikšumii – unna guolažiid váldit. Dien birra lei hui ollu šurru, ii leat dušše luonddu, muhto elliid maid. Go lágoálbmogat oidnet ahte guliid bivdet stoahkama dihte. It galgga luoitit don stoagat dainna. 

Árbevirolaš máhtu oažžut oidnosii mii sáhttá boahtit ávkin eará servvodagaide. Mun háliidan oktavuođa álbmogiid gaskkas. Dá lea okta vuohki oažžut ovttasbarggu iešguđet álbmogiin, mii maid fitnat eará guovllain. Nannat ráfálašvuođa álbmogiid gaskkas
Nils Mathis O. Hætta: 
Maid oaivvildit dii mohtorfievrru birra, dáppe Finnmárkkus?
Svein:
Jus galgá vástidit dasa de ferten jurddašit makkár háhtta galgá coggat:
Luonddugáhttenlihttu – háliida unnidit meahccevuodjima. 
Meahcceguovddáš – ii galgga oaivvildit maidege, galgá čájehit goabbat beali.
Karen Marie: 
Hukset soabalašvuođa. Leat dušše guovddáža birra hupman ii leat leamaš sáhka dan birra okta
Jan Henry Keskitalo:
Vuosttažettiin lea suohtas gullat go dii čilgebehtet dan birra, mun lean geahččalan lohkkat veháš. Mu váibmoášši lea ahte sámi kultuvra galgá leat vuođđun, dan heivešii loktet badjelii – boahkkageassi 2. čuoggas – min vuođđu galgá leat sámi, mii lea dás dat vuođđojurdda, máhtu, ipmárdus, beroštupmi? Dá leat 3, jurdaga, válddáhaga ja dat huksejit oktii sámi meahccásteapmi ja mii dasa gullá. Ja buot – namalassii ahte luonddus galgá jierpmálaččat vánddardit. Aŋkke das lea jurdda maid mii galggašeimmet loktet. Dan beroštupmái gullá maid ahte dan galgá sáhttit ávkkástallat. 
Ellen Cecilie Triumf-Buljo:
Mun ovddastan Guovdageainnu sámesearvvi ja mii maid beroštit ahte guovddáš galgá ásahuvvut ja mun lean maid leamaš mielde doallame dieid kurssaid ja boahtán fas ruovttubáikái ja beroštan ahte dáppe leat bargosajit, boktit beroštumi luonddugeavaheapmi ja min árbevirolaš máhtu fievrredit viidásit ja mun maid lean lohkan ahte searvvan interimstivrii.
Svein: 
Ii leat nu dábálaš ahte Luonddugáhttenlihttu searvá dakkárii, oktii ovdal lea dahpahuvvon ahte Luonddugahttenlihttu alggaha luondduguovddáža. Ja mis lea dáppe olmmoš gii lei mielde dan proseassas: 
Eirin Hivand Haneberg: 
Mun lean leamaš ovdaolmmoš Luonddugahttenlihttu Rogalánddas. Rogalándda Luonddugáhttenlihttu dárbbašii kántuvrra ja gávnnaimet boares viesu ja oaččuimet buoret dili. Dat manai hui jođánit ahte oaččuimet autorisašuvnna våtmarksenterin. Mis leat 4 olbmo geat leat barggus dan ásahusas Rogalánddas, guokte jagi áigi leat huksen ođđa viesu. Mii leat ožžon 4 mill doarjaga, eanaš muhtin stiftelses. Loahpa oaččuimet Luonddugáhttenlihtus. Juohke vahkku bohtet 5–7 klássa Stavangeris oahppat luonddu birra, ja iešguđet fátta. Leat leamaš hirpmat populæra. Oahppit lohket dat lea leamaš dat buoremus beaivi. Mis lea leamaš čájáhusat ja presentašuvdna jna. Mii leat maid ohccán ruđa ráhkadit čájáhusa. Mis lea juohke vahku leamaš logaldallanráidu, "Natur på torsdag". Go háliideimmet ráhkadit "våtmarkssenter" bođii olmmái direktoráhtas. Mutaleimmet min plánáid birra, fálaimet ekologalaš biepmu, son liikui dasa ja bivddii min sáddet ohcama. Mii leimmet aito fárren boares vissui ja doppe lei bággu ođastit ovdal go olbmuid sáhte bovdet, muhto goitge manai hui jođánit. Dal sáhttá neahtas ohcat "Jæren våtmarkssenter". Čoavdda lei ahte lei oktasaš beroštupmi, eat lean okto, ornitologat ja botanihkkarat ledje fárus. Mun jurddašin ahte sáhttit ohcat autorisašuvnna, de boahtá ruhta das, muhto dat lea 5 jagi hávális. De boahtá vuođđodoarjja jahkásaččat 1 mill. Lea vejolaš dan haga., muhto lea hástalus. 
Svein: 
Sážža luondduguovddáš lea autorisašuvdna haga, muhto dattetge buorre čájehus.
(Son čilgii mii lea autorisašuvdna.) 
Eirin: 
Buot våtmarkssenterat leat rittus, muhto dáppe livčči juoga erenoamáš. 
Svein: 
Ja dasa lassin buohkat leat Lulli-Norggas. Gávdnojit dát vejolaš guovddažat masa Birasdirektoráhta dahje eará eiseváldit sáhttá addit ruđa: Álbmotmeahcci, Njuoskaeanan, Boraspire, Goddi, Máilbmeárbi.
Mo organiseret barggu viidáseappot? Evttohan interimstivrra álggahit.
Johan Vasara: 
Suohkan lea positiiva dasa. Ii dieđe mo galggašii searvat. Ferte dahkot formálalaččat. Nu ahte ii leat "ventrehånds deltakelse". 
Svein: 
Mis ii leat fasihta vástádus mo galgá bargot 
Johan Vasara: 
Interimstivras leat eará vuogit...
Svein: 
Dás ii sahte leat org nummar dahje banko kontu, ferte ovttasbargat omd Lupnddugáhttenlihtuin dahje suohkaniin.
Maid mii galgat gohčodit dan guovddáža? Guovdageainnu meahcceguovddáš? Livččego evttohus dákkár oanehis nammii. 
Jan Henry Keskitalo:
Divtte dan leat doppe. Mun jurddašin dainna lágiin ahte iibat leat buoret go gávdnat juogalágán namahusa dasa mii lea hui divrras midjiide. Vissir, das mii atnit ávki ja lea dehálaš midjiide. Soagi máddagis lea dakkár šattalmas mas mii sáhtit guvssi ja náhpi duddjot. ...dahkat dan hui várrogasat ja dat galgá bistit, mii váldit ávki luonddus ja mii galgá bistit. 
Svein: 
Mii leat ožžon vel guokte nammaevttohusa: Boska ja Skierri. Leatgo eará evttohusat?
Karen Márja : Okta vuohki livččii jus galgat oažžut eanemus evttohusat lea bidjat gilvvu, nugo láve. Vissir muitala mo mii ieža hápmet. Mu mielas livččii vuogas dakkár gilvvu bidjat, leatgo earát ovttaoaivilis?
Svein: Mii eat galgga dál mearridit. 
Ante Mihkkal loahpahii luđiiguin ja logai: Luondduin gulahallan lea Sámis leamaš don doložis ja dan ahte juoigat luonddu gahpalágaid lea dakkár gulahallan luondduid. Sámi árvvut kafea, doppe šaddá mis dakkár sagastallan.
